
Prisong verbonne ginn. Dat ass alles richteg, do spillt
émmer e ganzen Déngen hannendrun. Dat ass ganz
richteg, Har Knaff.

Zur Vorratsdatenspeicherung: Et ginn iwwerhaapt
keng Verbindungen enregistréiert téschent Affekoten
an anere Leit! Et gi just d'Nummeren enregistréiert.
Et geet guer net ém de Contenu. Et geet zero ém de
Contenu. De Contenu gétt net gespeichert! Dat ass
wierklech extreem, extreem, extreem wichteg. An ech
brauch hei ndischt ze confirméieren, wat allgemeng
bekannt ass: Mir hunn eng generell Vorratsdaten-
speicherung zu Létzebuerg. Mir probéieren, dat anze-
ddmmen.

Zu den Trojaner an zu dem Hacke vu baussen an zu ...
Mee dat gétt et fir alles! Dat gétt et jo net just fir déi
heite Kommunikatiounen. Dat muss all Affekot sech als
Fro stellen, wéi e seng Etiid geréiert, well do émmer
de Risiko besteet, dass ee kann an de Computer era-
kommen. Dat muss all Privatpersoun sech als Fro déi
ganzen Zdit stellen. Dat heescht, dat ass eng Fro, déi
existéiert. Natierlech existéiert déi! Mee grad vldicht
vu Piraten, déi jo fir dat Digitaalt stinn, mengen ech jo
net, dass dat dann herno de Punkt ass, woufir een da
seet, dass een net e Schratt a Richtung Digitaliséierung
mécht.

M. Fernand Etgen, Président | Merci. Den Har Sven
Clement freet nach eng Kéier d'Wuert.

M. Sven Clement (Piraten) | Merci, Har President,
an ech verspriechen, da sinn ech och fderdeg domad-
der. Ech wéll just soen: Mir énnerstétzen dat heite
jo. D'Iddi ass gutt derhannert. ,Parlament” kénnt
dovunner, datt een och iwwer Problemer mat gudde
Saache ka schwatzen. An ech mengen, datt et wichteg
ass, datt mer hei awer och op potenziell Problemer
aginn. An ee vun deene potenzielle Problemer ass,
datt de Létzebuerger Staat mat Steiergelder Inves-
titiounen an d'Recherche vu Faillé bezilt, andeem en
Trojaner keeft! An elo kénnt Der mer erzielen: ,Jo,
mee déi ginn net géint d’Affekoten hei agesat.” Mee
doduerjer, datt et déi gétt, gétt et fir jiddweree méi
onsécher! An dat ass dat, op wat mir wéllen hiweisen,
a mir wéerten do och net midd ginn, dat ze maachen.

M. Fernand Etgen, Président | D’'Madamm Tanson
kritt nach eng Kéier d'Wuert.

Mme Sam Tanson, Ministre de la Justice | Et deet
mer leed, ech muss awer elo dann och nach eng Kéier
dozou Stellung huelen. Hei gétt elo alles matenee
verméscht. An et ass jo - nach eng Kéier - net e Punkt
vu Staatstrojaner zu Létzebuerg, déi hei kénne méss-
braucht ginn. Et ass awer gutt, dass den Har Clement
dat och elo zweemol énnerstrach huet, obwuel en
et selwer an d'Diskussioun bruecht huet. Mir hunn
e ganz strenge legale Kader zu Létzebuerg, wéi déi
Trojaner kénnen agesat ginn! An et ass och néideg,
dass se kénnen agesat ginn, wann Der an Echangé
sidd mat Untersuchungsriichter, mat Polizisten, déi
am internationale Kontext probéieren, der internatio-
naler Kriminalitéit hannendrunzekommen. Dir wésst
jo awer, mat wéi enge Moyenen dass do geschafft
gétt! Do leeft alles am digitale Berdich.

A wa mer kapituléieren a mir soen: ,Mir iwwerloos-
sen dat dem rechtsfrdie Raum*“, well mer net wéllen
iergendwellech Agréffer huelen, déi mer am net digi-
tale Berdich souwisou scho laang och hunn, wou se ak-
zeptéiert sinn, wou ofgelauschtert ka ginn, wou kénne
Saache gemaach ginn, wa mer awer do soen: ,Dat
maache mer am digitale Berdich net, well et dat Digi-
taalt ass”, dann hu mer e Problem an der Bekdampfung
avun der Sécherheet och hei zu Létzebuerg. An duerfir
musse mer eis déi Moyene ginn a mir mussen eis och
an Zukunft d'Fro stellen, wéi mer mat deenen dote

Moyenen émginn an ob mer et net mussen ausweiden
op méi Secteure wéi déi, déi et am Moment gétt.

Mee zu Létzebuerg hu mer e ganz strenge legale Ka-
der, deen och souguer fir d’Autorités de poursuite ze
streng ass, wou se eis reegelméisseg soen, datt se frou
waren, wann dat nach kéint ausgeweit ginn. A wa mer
an engem Rechtsstaat sinn a mir hu kloer Reegelen,
wéi dat ka benotzt ginn, a wa mer gdr d'Sécherheet
vun eise Bierger garantéieren a wa mer wéllen d'inter-
national Kriminalitéit bekdmpfen, da musse mer och
mat deenen dote Moyene schaffen. Da kann een dat
net just dauernd verddiwelen.

M. Fernand Etgen, Président | Merci der Madamm
Justizminister. Dése Punkt ass elo ofgeschloss.

Mir kommen elo zur Ofstémmung iwwert de Projet
de loi 8051. Den Text steet am Document parlemen-
taire 8051

Vote sur I'ensemble du projet de loi 8051 et dispense
du second vote constitutionnel

D'Ofstémme fankt un. Mir maachen de Vote par pro-
curation. De Vott ass ofgeschloss.

De Projet de loi ass mat 59 Jo-Stémme bei kenger
Nee-Stémm a bei kenger Abstentioun ugeholl.

Ont voté oui : Mmes Diane Adehm, Nancy Arend’t épouse
Kemp, MM. Emile Eicher, Félix Eischen, Paul Galles (par
M. Laurent Mosar), Léon Gloden, Jean-Marie Halsdorf,
Mme Martine Hansen, MM. Max Hengel, Aly Kaes, Marc
Lies, Mme Elisabeth Margue, M. Georges Mischo,
Mme Octavie Modert, MM. Laurent Mosar, Gilles Roth,
Jean-Paul  Schaaf, Marc Spautz, Serge Wilmes (par
M. Georges Mischo), Claude Wiseler (par Mme Octavie
Modert) et Michel Wolter (par Mme Nancy Arendt épouse
Kemp) ;

Mme Barbara Agostino, MM. Guy Arendt, André Bauler,
Gilles Baum, Mme Simone Beissel, MM. Frank Colabianchi,
Fernand Etgen, Gusty Graas, Mme Carole Hartmann,
MM. Pim Knaff, Claude Lamberty et Mme Lydie Polfer (par
Mme Barbara Agostino) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,
Mars Di Bartolomeo, Mme Cécile Hemmen, M. Dan Kersch,
Mme Lydia Mutsch et M. Carlo Weber ;

Mme Semiray Ahmedova, M. Frangois Benoy, Mmes Djuna
Bernard, Stéphanie Empain, Chantal Gary, M. Marc
Hansen, Mme Josée Lorsché, M. Charles Margue et
Mme Jessie Thill ;

MM. Jeff Engelen, Fernand Kartheiser et Fred Keup ;
MM. Sven Clement et Marc Goergen ;

Mmes Myriam Cecchetti et Nathalie Oberweis (par
Mme Myriam Cecchetti).

Freet d'Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

6. 8172 - Projet de loi portant modifica-
tion:
1° du Nouveau Code de procédure civile ;

2° de la loi modifiée du 18 février 1885 sur les
pourvois et la procédure en cassation

Als ndchste Punkt um Ordre du jour steet de Projet
de loi 8172, eng Ofannerung vum Code de procédure
civile. Op Propositioun vun der Kommissioun gétt no
der Presentatioun vum Rapporter ouni Diskussioun
iwwert de Projet de loi ofgestémmt. An d'Wuert huet
elo de Rapporter vun désem Projet de loi, an dat ass
nach eng Kéier den honorabelen Hdr Charles Margue.

Rapport de la Commission de la Justice

M. Charles Margue (déi gréng), rapporteur | Merci,
Har President, nach eng Kéier. Duerno hunn ech Paus
fir de Métteg. Ech hunn d'Charge, e weidert Gesetz
am Justizwiesen ze rapportéieren. Et geet ém d'Proze-
dur énner anerem virun der Cour de cassation.

De Projet gouf den 13. Méerz 2023 vun der Justizmi-
nistesch Sam Tanson deposéiert an de Projet huet
just drdi Artikelen. Den 28. Juni war en an der Justiz-
kommissioun an de Rapporter gouf bestémmt. Den
Avis vum Staatsrot vum 20. Juni gouf analyséiert. De
5. Juli hu mer de Rapport ugeholl. Mir kruten och en
Avis vun der Chambre de Commerce, déi de Projet
begréisst, gradewéi de Parquet général an d'Cour
supérieure et an hiren Avise gemaach hunn.

Em wat geet et? Mir perenniséiere mat désem Geset-
zesprojet am Neie Code de procédure pénale verschid-
den temporaire Dispositiounen aus der Covidzdit, wat
verschidde Procédures écrites ugeet. Nach eng Kéier,
wéi gesot: Warend der Pandemie hate mer Prozeduren
ageféiert, fir dass net méi ze vill Leit an de Geriichter
a klenge Raim zesumme wieren. D'Prozedure konnte
schréftlech op Pabeier oder elektronesch gemaach
ginn amplaz vun engem méndleche Plddoyer am Ge-
riichtssall. Physesch Presenz war also net méi an alle
Fall néideg.

Déi fundamental Reegel bleift awer weider déi,
dass, wann eng vun de Parteie freet, dass d'Plaidoi-
rié méndlech an éffentlech virgedroe solle ginn, dat
dann och weider esou ass.

D'Magistraten an d’Affekoten hu sech schnell un déi
nei Prozedur gewinnt, déi awer de 15. Juli 2021 op
en Enn gaangen ass. D'Justizkreesser hunn du gefrot,
fir déi Moossnamen definitiv an de Code de procé-
dure pénale (veuillez lire: Code de procédure civile)
opzehuelen, wat mer dann haut maachen. En anere
Virdeel ass ndmlech och, dass méi Affdren an enger
Audienz traitéiert kénne ginn.

Déi Dispositioun iwwerdroe mer dann och an dat
modifizéiert Gesetz vum 18. Februar 1885 iwwert de
Pourvoi an d'Prozedur vun der Cassatioun.

Wéi de President et gesot huet, kénne mer direkt zum
Vott goen, mir hunn ndmlech de Rapport eestémmeg
an der Kommissioun ugeholl. Ech soen Iech Merci fir
d'Nolauschteren.

M. Fernand Etgen, Président | An ech soen dem Har
Rapporter Charles Margue Merci a ginn der Regie-
rung d'Wuert.

(Mme Sam Tanson signale ne pas vouloir intervenir.)

Mir kénnen dann och direkt zur Ofstémmung iwwert
de Projet de loi 8172 kommen. Den Text steet am Do-
cument parlementaire 81725,

Vote sur I'ensemble du projet de loi 8172 et dispense
du second vote constitutionnel

D'Ofstémme fankt un. Mir maachen de Vote par pro-
curation. De Vott ass ofgeschloss.

De Projet de loi ass mat 59 Jo-Stémmen, kenger Nee-
Stémm a kenger Abstentioun ugeholl.

Ont voté oui : Mmes Diane Adehm, Nancy Arendt épouse
Kemp, MM. Emile Eicher, Félix Eischen, Paul Galles (par
M. Laurent Mosar), Léon Gloden, Jean-Marie Halsdorf,
Mme Martine Hansen, MM. Max Hengel, Aly Kaes, Marc
Lies, Mme Elisabeth Margue, M. Georges Mischo,
Mme Octavie Modert, MM. Laurent Mosar, Gilles Roth,
Jean-Paul Schaaf, Marc Spautz, Serge Wilmes (par
M. Georges Mischo), Claude Wiseler (par Mme Martine
Hansen) et Michel Wolter (par Mme Octavie Modert) ;

Mme Barbara Agostino, MM. Guy Arendt, André Bauler,
Gilles Baum, Mme Simone Beissel, MM. Frank Colabianchi,
Fernand Etgen, Gusty Graas, Mme Carole Hartmann,



;

i 63¢ séance

LEIE

mercredi 12 juillet 2023 22|71

MM. Pim Knaff, Claude Lamberty et Mme Lydie Polfer (par
M. Gusty Graas) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,
Mars Di Bartolomeo, Mme Cécile Hemmen, M. Dan Kersch,
Mme Lydia Mutsch et M. Carlo Weber ;

Mme Semiray Ahmedova, M. Frangois Benoy, Mmes Djuna
Bernard, Stéphanie Empain, Chantal Gary, M. Marc
Hansen, Mme Josée Lorsché, M. Charles Margue et
Mme Jessie Thill ;

MM. Jeff Engelen, Fernand Kartheiser et Fred Keup ;
MM. Sven Clement et Marc Goergen ;

Mmes Myriam Cecchetti et Nathalie Oberweis (par
Mme Myriam Cecchetti).

Freet d'Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

7.7255 - Projet de loi sur les foréts et
portant :

1° modification de la loi du 18 juillet 2018
concernant la protection de la nature et des res-
sources naturelles ;

2° abrogation de :

a) I'Edit, Ordonnance et Réglement du 14 sep-
tembre 1617 des Archiducs Albert et Isabelle sur
le fait des Bois ;

b) I'ordonnance modifiée du 13 aodit 1669 sur le
fait des Eaux et Foréts ;

c) l'erdonnance et réglement des Bois du 30 dé-
cembre 1754 ;

d) I'ordonnance du Conseil provincial du 25 fé-
vrier 1775 sur la conservation des genéts ;

e) l'ordonnance du Conseil provincial du 22 juil-
let 1775 défendant de cueillir dans les bois des
fruits quelconques ;

f) le décret du 24 juillet 1779 concernant la glan-
dée et le paturage dans les bois ;

g) l'ordonnance du 6 février 1784 sur la conser-
vation des jardins, haies, enclos ;

h) I'ordonnance du 9 mars 1789 concernant la
vente des portions de bois de chauffage ;

i) le décret des 15-29 septembre 1791 sur I'admi-
nistration forestiére ;

j) le décret du 28 septembre au 6 octobre 1791
concernant les biens et usages et la police ru-
rale;

k) 'ordonnance royale grand-ducale modifiée
du 1¢" juin 1840 concernant l'organisation de la
partie forestiére ;

I) I'ordonnance royale grand-ducale du 6 juillet
1843, N° 1529, concernant la vente sur pied des
coupes de hois domaniales et communales ;

m) la loi forestiere modifiée du 14 novembre
1849;

n) la loi modifiée du 12 mai 1905 concernant le
défrichement des propriétés boisées ;

0) la loi modifiée du 7 avril 1909 concernant la
réorganisation de I'Administration des eaux et
foréts ;

p) la loi modifiée du 8 octobre 1920 concernant
I'aménagement des bois administrés ;

q) la loi modifiée du 30 janvier 1951 ayant pour
objet la protection des bois ;

r) la loi modifiée du 29 juin 1972 concernant la
commercialisation de bois bruts classés C.E.E.

Den néchste Punkt um Ordre du jour vun de Métten
ass de Projet de loi 7255 iwwert d’Aféiere vun engem
legale Kader fir d'Béscher. D'Riedezait ass nom Modell
1 festgeluecht. Et hu sech ageschriwwen: d'Madamm
Martine Hansen, den Hdr Gusty Graas, d'Madamm
Cécile Hemmen, den Hdr Fred Keup, d'Madamm
Myriam Cecchetti an den Hdr Marc Goergen. An
d'Wuert huet elo de Rapporter vun désem Projet de loi,
den honorabelen Har Frangois Benoy. Har Benoy, Dir
hutt d'Wuert.

Rapport de la Commission de I'Environnement, du Cli-
mat, de I'Energie et de ’Aménagement du territoire

M. Francois Benoy (déi gréng), rapporteur | Vill-
mools merci, Har President. Dir Dammen an Haren,
Madamm Ministesch, een Dréttel vum Territoire
vum Létzebuerger Land ass Bésch an domat immens
wichteg fir onst Liewen, sief et fir beim Spadséieren
oder Vélofueren ofzeschalten, als wichtege Liewens-
raum fir Déieren a Planzen an d'Biodiversitéit, als
CO,-Spéicher fir géint d'Klimakris, fir de Buedem an
d'Waasser ze schiitzen an natierlech och fir Holz ze
liwwere fir ze bauen.

Mee grad beim Theema Bésch si mir och beim Gene-
ratiounevertrag: Wat mir haut am Bésch maachen,
dovunner hu virun allem ons Kanner a Kandskanner

eppes.

D'Iddi vun der Nohaltegkeet kénnt jo och aus der
Forstwirtschaft, virop vum Hans Carl von Carlowitz,
aus dem 17. Joerhonnert. An dar Zait war Holz ee vun
de wichtegste Rostoffer, dee souwuel fir d'Bauen,
Hétzen, Kache wéi och fir Produktiounsprozesser be-
notzt ginn ass. An ddr Zdit waren d’Béscher an Europa
iwwernotzt an zu waiten Deeler ofgeholzt. De Carl von
Carlowitz huet deemools schonn erkannt, dass d'iw-
wermoosseg Rodung vu Béscher d'Existenzgrondlag
vu ganze Regiounen a Gefor bruecht huet.

Viru méi wéi 300 Joer also huet hien derfir pladéi-
ert, dass déi Rdich d'Verméigen net a grouss Haiser
a Palaise sollten investéieren, mee a Beem, well hir
Nokommen dovunner vill méi hatten. Hien huet sech
fir eng nohalteg Forstwirtschaft ausgeschwat, duerch
déi een de Bésch als Ressource och fir déi ndchst Ge-
neratioune kéint erhalen. A genau dee Prinzipp, de
Prinzipp vun enger nohalteger Gestioun vum Bésch
als e Vertrag téscht de Generatiounen, hale mir haut
och fir Létzebuerg mam neie Béschgesetz fest.

Mam Gesetzesprojet 7255 kréie mir een eenzegt Ge-
setz fir déi 90.000 ha Territoire Bésch. Mir abrogéiere
ganzer 18 Gesetzer, déi zum Deel op d'17. Joerhon-
nert zréckginn, a ginn ons e generellen, robusten a
kohdrente Kader fir alleguerten ons Béscher.

Et geet dréms, all déi verschidde Funktioune vum
Bésch - sozial, 6kologesch, 6konomesch - énner een
Hutt ze kréien, egal ob et sech ém e privaten oder ém
en éffentleche Bésch handelt, och wann d'Gestiouns-
oplagen am éffentleche Bésch méi wadit ginn. Och den
Accés an d'Béscher gétt kloer gereegelt a villes admi-
nistrativ vereinfacht.

Har President, Dir Dammen an Haren, virdeem ech op
den Detail vum Gesetz aginn, erlaabt mer, Iech e puer
Eckpunkte vun onsem Bésch ze ginn. Ons Béscher si
gréisstendeels an engem naturnoen Zoustand. Zwee
Dréttel si Lafbéscher an een Dréttel ass Nolebésch,
woubdi d'Buchen, d'Eechen an d'Fichten dominéie-
ren. Zwee Dréttel vun onse Béscher sinn national res-
pektiv europdesch geschiitzt. 52 % vun onse Béscher
sinn an den Hann vu 14.000 Privatproprietdren, déi
an der Moyenne 3,5 ha besétzen, 34 % sinn a Gemen-
genhand an 13 % a Staatshand.

Den Zoustand vum Bésch degradéiert sech iwwer-
deems op d’'mannst zénter dem éischten Inventaire

viru knapp 40 Joer, dat wéinst der Verschmotzung vun
der Loft a wéinst der Aerderwdermung. 62 % vum
Bésch sinn daitlech beschiedegt, 23 % liicht a just
15 % net. Duerch d'Dréchenten duerch d'Klimakris
acceleréiert sech de schlechten Zoustand vun onse
Béscher, awer den Drock kénnt och duerch d’Urbani-
séierung, d’Aktivitéitszonen, d'Stroossen a Kommuni-
katiounsprojeten.

Dobdi sinn ons Béscher, wéi gesot, esou wichteg fir
ons all: 6kologesch als groussen CO,-Spdicher, wat
wichteg géint d'Klimakris ass, als Loftfilter, fir de
Schutz vun onse Biedem, als Quell fir onst Grond-
waasser, als Preventioun virun der Erosioun, wéinst
hirem sozialen a kulturelle Rdle, fir ofzeschalten,
spadséieren ze goen a Sport ze maachen. 85 % vun
de Béscher sinn op 1,5 km vun de Wunngebidder
ewech a 26 % vun de Béscher hunn och e Wee, deen
derduerchgeet. Bis ewell war d'Recht, fir an de Bésch
ze goen, awer net kloer gereegelt, wat och zu Pro-
blemer gefouert huet, wat déi zivill Responsabilitéit
ugeet.

An op wirtschaftlechem Plang ass de Bésch mat dem
Holz jo eng Source fir Baumaterialien oder erneierbar
Energien. Zu Létzebuerg schaffen an deem Secteur
1.300 Entreprisen, déi 20.000 Leit beschéftegen. Mir
hunn och 2016 de Luxembourg Wood Cluster geschaf
als Plattform, fir déi ganz Filiere vum Holz ze promou-
véieren. An ech denken heibdi natierlech och un de
Camille Gira, dee sech staark fir dése Projet engagéi-
ert huet.

Hdr President, Dir Dammen an Hdren, komme mer
dann zu den Neierunge respektiv de Changementer,
déi duerch dat neit Béschgesetz kommen. Duerch déi
nei Legislatioun gétt d’Konzept vun der nohalteger
Béschgestioun an d'Gesetz geschriwwen, fir dass
de Bésch also den 6kologeschen, dkonomeschen a
soziale Funktiounen gradewéi och den zukiinftegen
Erausfuerderunge gerecht gétt.

De Bésch kritt elo eng Definitioun, ndmlech en Ter-
rain vun op d'mannst 25 Ar, deen aus enger kompo-
séierter Planzeformatioun mat Kroune besteet vun
op d'mannst 20 % Bamaarten, déi ausgewuess op
d'mannst fénnef Meter hunn. Da gétt d’Konzept vun
der nohalteger, vun der naturnoer Forstwirtschaft de-
finéiert als Techniken, déi e Maximum op déi natier-
lech Prozesser vum Okosystem setzen. Notamment
déi éffentlech Béscher ginn no deem Prinzipp ge-
réiert.

Da ginn d'Rechter an d'Responsabilitéite vun de Fouss-
gdnger, de Cyclisten an de Chauffeure vu Gefierer am
Bésch gekldert. Fir déi sozial Funktioun vum Bésch ze
garantéieren, gétt d'Gesetz den Droit d'accés an déi &f-
fentlech wéi och an d'privat Béscher op de Béschweeér.
Heibdi handelt et sech net ém eng Klengegkeet, mee
&m e richtege Paradigmewiessel. An dat sinn net meng
Wierder, mee dat sinn d'Wierder vum Staatsrot am
éischten Avis zu désem Gesetz.

Bis ewell hat eng Persoun formell gesinn net d'Recht,
fir an de Bésch ze goen, ouni d’Autorisatioun vum Pro-
prietdr, fir dohin ze goen. Rechtlech gesi gétt et ndm-
lech keen Ennerscheed téscht engem Gaart hannert
dem Haus an engem Bésch, deen engem gehéiert.
Natierlech sinn d'Leit schonn émmer an de Bésch
gaangen, fir spadséieren ze goen an esou weider. Den
Acceés vum Drétten op de Privatterrain am Bésch gouf
also duerchaus toleréiert. Vldicht wésse ganz vill Leit
emol iwwerhaapt net, dass si op Privatterrain énner-
wee sinn, wa si selwer net grad Béschbesétzerin oder
Béschbesétzer sinn. De sprangende Punkt ass awer:
Den Accés an de Bésch war bis elo kee Recht an e Pro-
prietdr hatt wéinst sengem Droit de propriété dem
Public den Acces a sdi Bésch kénne refuséieren.



